
 

ᑐᓴᒐᒃᓴᓕᐊᒧᑦ ᓴᖅᑭᑎᑕᐅᔪᖅ 
 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᐱᓕᕆᐊᒃᓴᒧᑦ ᓇᓗᓇᐃᒃᑯᑎ ᓇᐃᓴᐅᑎᖓ 005, ᐋᕿᒋᐊᕈᑎ ᓇᐃᓴᐅᑎᖓ 2 
 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᕗᑦ ᐋᕿᒋᐊᕈᑎ ᓇᐃᓴᐅᑎᖓ 2 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᐊᒃᓴᒧᑦ ᓇᓗᓇᐃᒃᑯᑎ ᓇᐃᓴᐅᑎᖓ 005 ᐅᑯᓄᖓ ᐹᕕᓐᓛᓐ ᓴᕕᕋᔭᒃᓴᒥ ᐅᔭᕋᖕᓂᐊᕐᕕᒃ ᑯᐊᐳᕇᓴᓐᑯᓐᓄ 

ᐱᖁᔭᐅᓯᒪᓂᒃᑯᑦ ᑕᒪᑐᒧᖓ ᒥᓂᔅᑕᓄᑦ 
 

ᐃᖃᓗᒃᑑᑦᑎᐊᖅ, ᓄᓇᕗᑦ – ᐅᒃᑐᐱᕆ 30, 2018: ᐱᖁᔭᐅᓯᒪᓂᒃᑯ ᑕᒪᑐᒧᖓ ᑲᒪᒋᔭᖃᖅᑐᓄᑦ ᒐᕙᒪᒃᑐᖃᒃᑯᓐᓂᑦ 

ᒥᓂᔅᑕᓄᑦ ᐃᓱᒪᓕᐅᕆᑎᓪᓗᒋᑦ ᓯᑎᐱᕆ 30, 2018-ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ 

ᑲᑎᒪᔩᑦ) ᑐᓂᓯᓚᐅᕐᒪᑕ ᐹᕕᓐᓛᓐ ᓴᕕᕋᔭᒃᓴᒥ ᐅᔭᕋᖕᓂᐊᕐᕕᒃ ᑯᐊᐳᕇᓴᓐᑯᓐᓄᑦ (ᐹᕕᓐᓛᓐᑯᑦ) ᐋᕿᒋᐊᕈᑎᓂᒃ 

ᐱᓕᕆᐊᒃᓴᒧᑦ ᓇᓗᓇᐃᒃᑯᑎᒥ ᓇᐃᓴᐅᑎᖓ 005 (ᐋᕿᒋᐊᕈᑎ ᓇᐃᓴᐅᑎ 2) ᐱᔪᓐᓇᖅᑎᑦᑎᓯᒪᓪᓗᓂ ᐹᕕᓐᓛᓐ 

ᑲᔪᓯᔪᓐᓇᕐᓗᓂ ᐊᓯᙳᕈᑎᓂᒃ ᐊᖏᖅᑕᐅᓯᒪᓂᑯᓂᒃ ᓄᓘᔮᖕᓂ ᐱᓕᕆᐊᒥᒃ ᑐᒃᓯᕋᖅᑕᐅᓯᒪᓂᕐᒧᑦ ᐹᕕᓐᓛᓐᑯᑦ “ᐱᓕᕆᐊᒥᒃ 

ᐊᖏᒡᓕᐊᖅᑎᑦᑎᔪᒪᓂᖅ, ᐅᖅᓱᐊᓗᖃᐅᑎᓂᒃ ᐊᒻᒪ ᓄᓘᔮᑦ ᕿᙳᐊᓂᒃ ᐃᒃᓴᖅᕕᒃᓴᓕᕆᓂᕐᒧᑦ ᐋᕿᒋᐊᕈᑎᒃᓴᓄᑦ 

ᑐᒃᓯᕋᐅᑎ” (ᓴᕿᑎᑦᑎᕙᓪᓕᐊᓂᕐᒥᒃ ᐊᖏᒡᓕᕙᓪᓕᐊᑎᑦᑎᓂᕐᒥᒃ ᑐᒃᓯᕋᐅᑎ). ᑐᒃᓯᕋᐅᑎᒋᔭᐅᓂᖏᑦᑎᒍᑦ ᑲᑎᒪᔨᓄᑦ, ᐅᑯᐊ 

ᒪᕐᕈᒃ ᐊᓯᖑᖅᑕᐅᔪᒪᔫᒃ ᐊᖏᖅᑕᐅᓚᐅᕐᑑ ᑲᔪᓯᔪᓐᓇᕐᓗᑎᒃ ᐅᑯᓇᙵᑦ ᑕᒪᑐᒧ ᑲᒪᒋᔭᖃᖅᑐᓄᑦ ᒥᓂᔅᑕᓄᑦ ᐱᑕᖃᙱᖢᓂ 

ᓄᑖᙳᕆᐊᕐᓯᒪᔪᑦ ᐱᓕᕆᐊᒃᓴᒧᑦ ᒪᓕᒋᐊᖃᖅᑐᑦ ᐊᒻᒪ ᐊᑐᕆᐊᓖᑦ ᐆᒧᖓ ᐱᓕᕆᐊᒃᓴᒧᑦ ᓇᓗᓇᐃᒃᑯᑎ ᓇᐃᓴᐅᑎᖓ 

005:  
 

▪ ᐃᓚᒋᐊᕈᑎ ᐅᓇ 15 ᒥᓕᐊᓐ ᓖᑕᔅ ᑏᓱᓪᒧ ᐅᖅᓱᐊᓗᖃᐅᑎᒃᓴᖅ ᒫᓐᓇ ᐅᖅᓱᐊᓗᖃᐅᑎᖏᓐᓄᑦ ᓄᓘᔮᑦ 

ᕿᙳᐊᓂ ᐃᒃᓴᕐᕕᒃᒥᑦ; ᐊᒻᒪ 

▪ ᐋᕿᒃᓱᐃᓂᖅ ᓄᑖᒥᑦ 380-ᓂ ᐃᓄᖃᕈᓐᓇᖅᑐᒥᑦ ᑐᔪᕐᒥᕕᒃᓴᒥᑦ ᓄᓘᔮᑦ ᕿᙳᐊᑕ ᐃᒃᓴᕐᕕᖃᕐᕕᐊᓂᒃ. 
 

ᑭᓯᐊᓂᓕ, ᐱᖁᔭᐅᓯᒪᓂᒃᑯᑦ ᑕᒪᑐᒧᖓ ᑲᒪᒋᔭᖃᖅᑐᑦ ᒥᓂᔅᑕᓂ, ᐋᕿᒋᐊᕈᑎᒃᓴᑦ ᐊᒻᒪ ᐃᓚᒋᐊᕈᑎᒃᓴᑦ ᐆᒧᖓ 

ᐱᓕᕆᐊᒃᓴᒧᑦ ᓇᓗᓇᐃᒃᑯᑎᒥ ᓇᐃᓴᐅᑎᖓ 005 ᐃᓚᒋᔭᐅᓂᖓᒍᑦ ᐅᕙᓂ ᐋᕿᒋᐊᕈᑎ ᓇᐃᓴᐅᑎᓕᒃ 2 

ᐱᑕᖃᕆᐊᖃᓚᐅᕐᑐᑦ ᐱᕕᖃᕈᓐᓇᖁᓗᒋ ᐃᓱᖃᔭᑦᑐᒥᒃ ᐊᖏᒡᓕᒋᐊᕐᓂᕐᒥᒃ ᐊᕐᕌᒍᒥ ᐱᓕᕆᐊᖑᔪᓐᓇᖅᑐᓂ ᓴᕕᕋᔭᒃᓴᒥᑦ 

ᐹᕕᓐᓛᓐ ᐱᔪᓐᓇᖅᑎᑕᐅᓂᖓᓂ ᓴᕿᑎᑦᑐᓐᓇᖅᑕᖏᓐᓂᒃ ᐊᒻᒪ ᐊᐅᓪᓚᖅᑎᑦᑐᓐᓇᖅᑕᖏᓐᓂ ᐅᕘᓇ ᑑᑦ ᐊᖅᑯᑎᒃᑯᑦ ᐊᒻᒪ 

ᐅᒥᐊᕐᔪᐊᒃᑰᑎᑕᐅᓗᑎᒃ ᓄᓘᔮᑦ ᕿᙳᐊᓂ ᐊᓯᖅᑕᐅᖄᖅᓯᒪᓂᒃᑯᑦ ᐃᓱᖃᖅᑎᑕᐅᓯᒪᑎᓪᓗᒍ 4.2 ᒥᓕᐊᓐ ᑕᓐᔅ ᐊᕐᕌᒍᒥ 

ᒪᐅᖓ 6.0 ᒥᓕᐊᓐ ᑕᓐᔅᓄᑦ ᐊᕐᕌᒍᒥ. ᒪᓕᒋᐊᓖᑦ ᐊᒻᒪ ᐊᑐᕆᐊᖃᖅᑐᑦ #179(a) ᐊᒻᒪ #179(b) ᐱᓕᕆᐊᒃᓴᒧᑦ 

ᓇᓗᓇᐃᒃᑯᑎ ᓇᐃᓴᐅᑎᓕᒃ 005 ᐱᔪᓐᓇᖅᑎᑦᑎᔪᖅ ᐊᖏᒡᓕᒋᐊᖅᑎᑦᑎᓂᕐᒥ ᑎᑭᓪᓗᒍ 2019. ᐅᖃᐅᓯᕆᐊᓪᓚᓚᐅᖅᖢᒍ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒫᓘᑎᖏᓐᓂᒃ ᐊᒻᒪ ᓇᓗᓈᕿᔾᔪᑎᖏᓐᓂᒃ ᐊᒃᑐᐃᒍᑎᐅᑐᐃᓐᓇᕆᐊᓕᖕᓂ 

ᓯᓚᐃᓐᓇᕐᒧᑦ, ᐃᒪᕐᒥᐅᑕᕐᓂᒃ ᓂᕐᔪᑎᓂᒃ ᐊᒻᒪ ᐃᓄᐃᑦ ᐊᖑᓇᓱᒍᓯᖏᓐᓂᒃ ᐊᒃᑐᐊᓂᖃᑐᐃᓐᓇᕆᐊᓕᖕᓂᒃ 

ᐊᖏᒡᓕᒋᐊᖅᑎᑦᑎᓂᕐᒥ ᓴᕕᕋᔭᒃᓴᒥ ᐊᐅᓪᓚᖅᑎᑦᑎᕙᓪᓕᐊᓂᕐᒥᒃ ᐊᒻᒪ ᐅᒥᐊᕐᔪᐊᒃᑰᖅᑎᑦᑎᖃᑦᑕᓂᕐᒥᒃ, ᑕᒪᑐᒥᖓ 

ᑲᒪᒋᔭᖃᖅᑐᑦ ᒥᓂᔅᐃ ᐊᒻᒪ ᐱᖁᔨᓚᐅᕐᑐᑦ ᑖᒃᑯᐊ ᒫᓐᓇ ᒪᓕᒋᐊᖃᖅᑐᑦ ᐊᒻᒪ ᐊᑐᕆᐊᓖᑦ #10 

(ᓯᓚᐃᓐᓇᕐᒨᖅᐸᓪᓕᐊᓂᖅ) ᐋᕿᒋᐊᖅᑕᐅᓗᑎᒃ ᐊᒻᒪᓗ ᑕᒪᒃᑯᐊ ᐃᓚᒋᐊᕈᑎᒃᓴᑦ ᓄᑖᑦ ᒪᓕᒋᐊᖃᖅᑐᑦ ᐊᒻᒪ ᐊᑐᕆᐊᓖᑦ 

#179(c), #183 ᐊᒻᒪ #184 ᐃᓚᔭᐅᓗᑎᒃ ᐱᓕᕆᐊᒃᓴᒧᑦ ᓇᓗᓇᐃᒃᑯᑎᓄᑦ. ᓄᑖᙳᕆᐊᕈᑏᑦ ᐅᕙᓂ ᐋᕿᒋᐊᕈᑎ 

ᓇᐃᓴᐅᑎ 2-ᒥ ᐋᕿᒃᓯᓯᒪᕗᖅ ᖃᓄᖅ ᐱᓕᕆᔾᔪᑎᒃᓴᓂᒃ ᖃᐅᔨᓴᕐᓂᕐᒥᒃ ᐹᕕᓐᓛᓐᑯᑦ ᑐᓂᓯᖃᑦᑕᕐᓂᖏᓐᓂᒃ 

ᑮᓇᐅᔭᖅᑖᕈᑎᒃᓴᓂ ᑕᒫᓂ ᕿᑭᖅᑖᓗᖕᒥᑦ ᐊᒻᒪᓗ ᒪᓕᒋᐊᖃᕐᓂᕐᒧᑦ ᐊᕙᑎᓕᕆᓂᒃᑯᑦ ᐊᐅᓚᑦᑎᓂᕐᒧᑦ ᐅᖃᐅᓯᕐᓂ 

ᐊᒃᑐᐊᔪᓂᒃ ᑑᑦ ᐊᖅᑯᑎᒧᑦ ᐊᒻᒪ ᐃᒪᒃᑰᑐᒃᓴᓕᕆᕕᒃᒥᑦ, ᐊᒻᒪᓗ ᐃᑲᔪᖅᑐᐃᓯᒪᔪᖅ ᓇᓗᓇᐃᔭᐃᕙᓪᓕᐊᓂᕐᒥᒃ ᖃᐅᔨᓴᕈᑎᓂᒃ 

ᐊᒻᒪ ᐱᐅᓯᕚᓪᓕᖅᑎᑦᑎᓂᕐᒧᑦ ᖃᓄᐃᓕᐅᕈᑎᓂᒃ ᐊᒃᑐᐊᔪᓂᒃ ᐊᒃᑐᐃᒍᑎᐅᑐᐃᓐᓇᕆᐊᓕᖕᓂ ᐃᒪᕐᒥᐅᑕᓂᒃ ᓂᕐᔪᑎᓂᒃ 

ᐊᐅᓪᓚᖅᑎᑦᑎᕙᓪᓕᐊᔪᓕᕆᓂᒃᑯᑦ. 
 

ᑎᑎᕋᖅᑕᐅᓯᒪᔪᑦ ᐱᔾᔪᑎᖃᖅᑐᑦ ᐱᓕᕆᐊᒃᓴᒧᑦ ᓇᓗᓇᐃᒃᑯᑎ ᓇᐃᓴᐅᑎᖓ 005 ᐊᒻᒪ ᐹᕕᓐᓛᓐᑯᑦ ᓴᕿᑎᑦᑎᕙᓪᓕᐊᓂᕐᒥᒃ 

ᐊᖏᒡᓕᕚᓕᖅᑎᑦᑎᓂᕐᒧᑦ ᑐᒃᓯᕋᐅᑎᖓ ᐊᑐᐃᓐᓇᐅᔪᑦ ᖃᕋᓴᐅᔭᒃᑯᑦ ᑲᑎᒪᔩ ᑭᒃᑯᓕᒫᓄᑦ ᐊᑎᓕᐅᕐᕕᐊᓂᒃ ᐅᕙᓂ 

www.nirb.ca/project/123910. 

http://www.nirb.ca/


ᓱᓕᓪᓗᖓ, 

 

 
 

ᐃᓕᓴᐱ ᑰᑉᓚᓐ 

ᐃᒃᓯᕙᐅᑕᕿᔭᐅᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
 

 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐱᕙᓪᓕᐊᔪᓕᕆᔩᑦ ᖃᐅᔨᒋᐊᕐᕕᒋᔪᓐᓇᖅᑕᖏᑦ:  ᕋᐃᔭᓐ ᐱᐊᕆ, ᐃᓱᒻᒥᖅᑐᐃᔨ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

1-866-233-3033  

ᐅᕝᕙᓘᓐᓃᑦ rbarry@nirb.ca 

mailto:rbarry@nirb.ca

